 ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐԵՆԱՅԻՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՑ

ԲԽՈՂ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսա​թիվը և համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կառա-

վարու​թյան աշխա-

տակազմի ֆինանսա-տնտեսագիտական վարչություն
2011-08-18
N 02/16.9/13815-11
	1. Նախատեսված է ներկայացնել ՀՀ պարե​նային անվտան​գության ապա​​հովման հայեցա​կարգից բխող միջո​ցառումների ծրագիր, սակայն ներկա​յացված է պարենային ապա​հովության միջոցառումների ծրագիր, որի բաղ​կացուցիչ մասն է կազմում պարե​նային անվտանգությունը։

	Ընդունվում է:

<<Պարենային ապահովություն>> (<<Պա​րե​նային անվտանգություն>>) հասկա​ցու​թյունը սահմանում է պետության տնտե​սության այնպիսի վիճակ, որն ապահո​վում է երկրի պարենային անկա​խությունը և երաշ​խավորում բնակ​չու​թյան համար առող​ջա​​պահական նորմերին համա​պատաս​խա​նող սննդամթերքի ֆիզիկական և տնտե​սական մատչելիու​թյունը: Այդ բնա​գավառը կարգա​վորվում է <<Պարենային ան​վտան​​գության ապահովման մասին>> ՀՀ օրենքով (2002թ.):

  Սպառողների առողջության համար սննդի շղթայում պարենի անվտան​գության ապա​հովումը (<<պարենային անվտանգու​թյունը>> կարգա​վորվում է <<Սննդամթերքի անվտան​գության մասին>> ՀՀ օրենքով (2006թ.): Այդ առու​մով <<պարենային անվտանգություն>> ու <<սննդա​մթերքի անվտանգու​թյուն>> եզրա​բառերը (տեր​մինները) ՀՀ օրենս​դրու​թյամբ հստակեցված են և տրված են այդ հաս​կացությունների սահ​մանումները: Ներ​կա​յաց​ված նա​խագիծն իրոք վերաբերում է երկրի պարե​նային անվտան​գության աստի​ճա​նա​կան ապա​հովմանը, որի բաղկացուցիչ մասը` բնակչության համար սննդա​մթերքի ֆիզիկական և տնտե​սական մատ​չելիության ապահովման հետ մեկ​տեղ, ինչպես իրա​վացիորեն նշվում է եզրա​կացությունում, հան​դիսանում է սպառողների առող​ջության համար սննդա​մթերքի անվտան​գության ապա​​հովումը: Ելնելով վերը նշվածից նա​խագծում փոփո​խությունների անհրաժեշտու​թյուն չի առաջանում:
	

	
	2. Հաշվի առնելով այն հանգա​մանքը, որ միջոցառումների ծրագրով ներկայացված գործո​ղու​թյունները վե​րա​բերում են պարենային ապա​հո​վություն ծրագրին, տեղին է նշել, որ վերջիններս, որպես կանոն, ներա​ռում են պարենային ապա​հովության և սնուցման քաղաքականության ըն​դու​նում բոլոր շահագրգիռ գերա​տեսչությունների մաս​​նակցությամբ, ընդ որում՝ յուրաքանչյուր տարա​​​ծաշրջանի համար  քաղաքակա​նու​թյունը մշակվում է՝ տարածաշրջանի մակարդակով պա​րե​​նային ապա​հովության և սնուցման խնդիրների վերլու​ծությու​նից հետո միայն և վերլու​ծության համար տրամադր​վում է մոտ մեկ տարի։ Բացի այդ՝ նախա​գիծը պետք է ներառի տարա​ծա​շրջանային մակարդակով ինստի​տուցիո​նալ կարո​ղու​թյունների հզորա​ցում։

	Մոտեցումն ընդունելի է:

  ՀՀ Նախագահի 2011 թվականի մայիսի 18-ի <<Հայաստանի Հանրապե​տության պա​րե​նա​յին անվտանգության ապահովման հայե​​ցա​կարգը հաստատելու մասին>> ՆԿ-91-Ն կար​գադրության 2-րդ կետով ՀՀ կառա​վա​րությանը հանձնարարաված էր եռամսյա ժամկետում մշակել և հաստատել նշված հայե​ցակարգից բխող միջոցառումների ծրագիրը: ՀՀ վար​չապետի 2011 թվականի մայիսի 24-ի N 02/16.6/8391-11 հանձնա​րարականի համաձայն ծրագրի նախագծի մշակմանը ներգրավված էին 8 նախա​րա​րություն, այդ թվում` ՀՀ տարածքային կառավարման նախարարությունը, որն ապա​հովել էր ՀՀ մարզպե​տարանների մասնակ​ցությունը նախագծի մշակմանը: Գտնում ենք, որ նախագծի մշակմանը ներգրավված այլ նախա​րարու​թյունները նույն​պես հիմնվել են տարածաշրջանների մակար​դակով ունեցած վերլուծությունների արդյունքների վրա: 
  Նախագծի ընդունմամբ կստեղծվեն իրա​վական հիմքեր պարե​նային ապահովության բնագա​վառում միասնական քաղաքակա​նու​թյուն իրա​կա​նաց​նելու համար, որն, անշուշտ, ներառում է նաև տարածաշրջանային մա​կար​դակով ինստի​տուցիոնալ կարողություն​ների հզորացումը:
	

	
	3. Պարենային անվտանգության մասով կարևո​րա​գույն բաղադրիչը ՍԲՍ կարգավորում​ների միջազգային չափորոշիչ​ներին ներդաշնակ ընթա​ցակարգերի ներդրումն է և օրենս​դրա​կան դաշտի մոտարկումը ԵՄ, ինչպես նաև Առևտրի համաշխար​հային կազմակերպության ընթացա​կար​գերին համապատասխան։ 

Ներկայացված նախագծի գործո​ղու​թյուն​ների ծրագրի  երրորդ կետը վերաբերում է սանիտա​րիայի և բու​սասանի​տարիայի վիճակի բարելավ​մանը։ Նախագծով ներկայացված են որոշակի գործողություններ, այնինչ ՍԲՍ կարգավորում​ներն իրենից ներ​կայացնում են ահռելի ծրագիր։ Բացի այդ ներկայացված կետերը չեն ներ​կայացնում գլոբալ խնդիրների լու​ծում, մասնավորապես․


	Մոտեցումն ընդունելի է: 

Կատարվել են համապատասխան փոփո​խություններ և լրացումներ:
Հարկ է նշել, որ սանիտարական և բուսա​սանիտարական (ՍԲՍ) ոլորտի արդիա​կա​նացումը` իրակա​նացվող ագրարային քաղա​քականու​թյան գերա​կայություն​ներից է: ՀՀ գյուղա​տնտե​սության նախարա​րության կող​մից ապա​հովվել է <<Հայաստանի Հան​րա​​պետության սննդամթերքի անվտան​գության համա​կարգի զարգացման ռազմա​վա​րու​թյան>> և վեր​ջինիս կատարումն ապա​հովող գործո​ղու​թյուն​​ների ծրագրի մշակումը: Նշված փաս​տաթղթերը ներառում են ՍԲՍ ոլորտի, մասնա​վորապես, օրենսդրության կատա​րելագործման, ինստի​տու​ցիոնալ կա​ռույց​​ների ամրապնդման, կադրերի ուսուց​ման, ռիսկերի գնահատման վրա հիմնված տեսչական գոր​ծու​նեության բարելավման, փորձաքննության լաբորատորիաների տեխ​նի​կա​կան վերազինման համալիր բարե​փո​խումներ: Հարկ է նշել, որ փաստաթղթի ընդունումը հանդիսանում է Եվրամիություն-Հայաստան Խոր և համապարփակ ազատ առևտրի համաձայնագրի ստորագրման շուրջ բանակցությունների մեկնար​կի նախա​պայմաններից մեկը: Հաշվի առնելով, որ, համաձայն ժամանակացույցի, փաստաթղթի ընդունումը նախատեսված է 2011 թվականին, հետևաբար` հավասարազոր իրավական ակտերում անհիմն կրկնու​թյունից խուսա​փելու նպատակով, քննարկվող նա​խագծի 3.12.-րդ կետում (էջ 9) հղում է արվում վերը նշված ռազմավա​րության և գոր​ծողու​թյուն​ների ծրագրով նախատեսված բարե​​փոխում​ների իրականացման գործ​ընթա​ցի վրա: Վերը նշված ռազմա​վարության դրույթները, անշուշտ, համապատաս​խա​նում են Առևտրի Համաշխարհային Կազ​մակեր​պության ընթացակարգերին և համաձայ​նագրերին:

Ինչ վերաբերում է երկրի պարենային անվտանգության ապա​հովման (այդ թվում` սննդամթերքի անվտանգության) բնագա​վառում <<գլոբալ խնդիրների լուծմանը>>, հարկ է նշել, որ ներկայումս ընթանում է Կայուն Զարգացման Ծրագրի վերանայման գործըն​թացը, որի մակրոտնտեսական շրջա​նակի կանխա​տե​սում​ները և իրա​կա​նացվելիք միջոցառումները (ներառյալ` ազ​գային անվտան​գու​թյան բաղադրիչը հանդի​սացող` պարենային անվտանգության հիմնա​խնդիրը) կներառեն երկարաժամկետ ժամա​նակահատված (մինչև 2021թ.): Ներ​կայացվող նախագծում ներառված են միայն այն միջոցառումները, որոնք հնա​րավոր է իրա​կանացնել 2012-2014 թվա​կանների պետա​կան միջնա​ժամկետ ծախ​սերի ծրա​գրով, ինչ​պես նաև ակնկալվող դրամա​շնորհային և վարկային ֆինանսական միջոց​ների հաշվին:


	

	
	ա) 3.3 ենթակետը – նշված միջո​ցա​ռումներն իրականաց​վում են յուրա​քանչյուր տարի, ընդ որում պրակտիկան ցույց է տալիս, որ պատ​վաստված կենդանիները հի​վան​​դանում են տվյալ հիվան​դություններով, դա փաստում է, որ պետք է մշակել միջազգային չափորո​շիչներին համահունչ անասնա​բուժա​կան ծառայության կազ​մա​կերպ​ման հայեցակարգ։ Նույնը վերաբե​րում է 3.4 են​թա​կետին։

	  Գյուղատնտեսական կենդանիների հիվան​դություններն ան​խու​սափելի են ան​գամ զարգացած երկրներում, որտեղ հսկայա​կան միջոցներ են ծախսվում անասնա​բուժական միջոցառումների իրա​կա​նացման և հիվանդությունների կանխման (կանխար​գելման) վրա: Անասնաբուժության արդյունա​վետության բարձրացումը` գի​տա​տար, ծախսա​տար և ժամանակատար գործընթաց է: Նախա​գծի 3.3-րդ և 3.4-րդ կետերում նշված միջոցառումներն իրոք իրա​կանացվում են յուրաքանչյուր տարի, որի շնորհիվ, ընդհանուր առմամբ, անասնա​համա​ճարա​կային վիճակը հանրապետությու​նում եղել է կայուն, անգամ հատկացվող ֆինանսական միջոցների հարաբերական սղության պայ​ման​ներում: Այդուհանդերձ, անաս​նա​բուժու​թյան բնագավառում ինստիտու​ցիոնալ կառույց​ների ամրապնդման նպատակով, ՀՀ կառավարության 2011 թվականի մայիսի 5-ի N 637-Ն որոշմամբ ստեղծվել է <<Անաս​նաբուժա​սանիտարիայի, սննդամթերքի ան​վտան​գության և բուսասանիտա​րիայի ոլորտի ծառայությունների կենտրոն>> ՊՈԱԿ-ը:

Անասնաբուժության ոլորտը հանրապե​տու​թյունում կարգավոր​վում է <<Անասնա​բուժության մասին>> ՀՀ օրենքով (2005թ.) և վեր​ջինիս կիրարկումն ապահովող մի քանի տասնյակ ենթա​օրենսդրա​կան ակտերով: Այդ առումով անասնաբուժասանի​տա​րիայի ոլոր​տը միջազ​գային (այդ թվում` Եվրամիու​թյան) չափանիշ​ներին համապատասխանեցնելու (մոտարկելու) համար նպատա​կա​հարմար է վերը նշված իրա​վական ակտերում համա​պա​տասխան փոփոխու​թյունների և լրա​ցումների կատարումը: Իսկ ան​հրա​ժեշտության դեպքում, կմշակվի նաև համա​պատասխան հայեցակարգի նախագիծ: 
	

	
	բ) 3.5 ենթակետով նախատեսված է գենետի​կորեն ձևա​փոխ​ված սննդա​մթերքի փորձարկման ստանդարտի մշակում։ Տեղին է նշել, որ ՀՀ-ում կա հավատարմագրված և միջազ​գային մեթոդով փորձարկում իրականացնող լաբորատորիա։ 


	    Հաշվի առնելով գենետիկորեն ձևա​փոխ​ված բուսա​կան և կենդանական ծագման սննդա​մթերքի լաբորատոր փորձարկման կարևորու​թյունը, ՀՀ էկոնո​միկայի նախա​րա​րության կող​մից առա​ջարկվել է միջազգային մեթոդներին համապատասխան` ազգային ստան​դարտի մշակումը (կետ 3.5, էջ 7), որի ընդունումը կնպաստի այդ ուղղությամբ փորձաքննություն իրականացնող լաբո​րա​տորիայի (լաբորատորիաների) գործու​նեու​թյան իրականացմանը: 
	3.5. միջոցառման բո​վան​դակությունը վերա​խմբագրվել է (2-րդ սյու​նակ)

	
	գ) 3.6 ենթակետով նախատեսված է սննդային հավելում​ների փորձարկ​ման մեթոդներ սահմանող ստան​դարտ​ների մշակում։ Տեղին է նշել, որ ՀՀ կառավարության  2011 թվա​կա​նի  հուլիսի 7-ի N  993-Ն որոշման 2-րդ կետով Հայաս​տանի Հանրա​պետության էկոնոմիկայի նախա​րարու​թյանը հանձ​նա​րարված է մինչև 2014 թվա​կանի հուն​վարի 1-ը ընդու​նել և հրապարակել սննդային հավե​լում​ների նմուշառման կարգերը և փորձարկ​ման մեթոդները, ինչպես նաև սննդա​մթերքում սննդային հա​վե​լումների հայտնաբերման ու դրանց քանակների որոշման մեթոդները սահ​մանող ազգային ստան​դարտները: 
	   3.6-րդ կետը առաջարկվել է ՀՀ էկո​նոմիկայի նախարա​րության կողմից, հիմք ընդունելով ՀՀ կառավարության 2011 թվա​կանի հուլիսի 7-ի N 993-Ն որոշման համա​պատասխան հանձնարարականը (նախա​րարության գրությունը կցվում):   


	3.6-րդ միջոցառման 5-րդ սյունակում <<2014>> թիվը փոխարինվել է <<2013>> թվով

	
	դ) 3.12 նախատեսվում է սննդա​մթերքի անվտանգության իրավական դաշտի մոտարկումը ԵՄ չափորո​շիչներին ավար​տել մինչ 2014 թվա​կանը։ Նշված ժամկետները անիրա​տեսական են։ 

	դ) 3.12-րդ կետով սննդամթերքի անվտան​գության իրավական դաշտի մոտարկումն Եվրա​միության չափանիշներին չի նախա​տեսվում ավարտել 2014 թվականին, քանի որ այդ գործընթացը շարունակական է, ելնելով թերևս այն հանգամանքից, որ այդ բնա​գավառը կարգավորող օրենսդրու​թյունը շարունա​կա​բար կատա​րելա​գործվում է: Այդ կապակ​ցությամբ հարկ է նշել, որ նախագիծը մշակված է ընդամենը եռամյա կտրվածքով, ելնելով ՀՀ կառա​վարության 2011 թվականի հուլիսի 7-ի N 955-Ն պետական միջնա​ժամկետ ծախսերի ծրագրով հաստատված ցուցանիշներից (3 տարի ժամանակա​հատ​վածը գերազանցող իրատեսական մակ​րո​տնտեսական կանխա​տեսում​ները դեռևս բացակայում են): 
	

	
	4. Միջոցառումների ծրագրի 2.2 ենթակետով նախատես​ված է տոհ​մա​բուծության զարգացման ծրագրի իրականացում 2 տարվա ընթացքում։ Պետք է հստակ կարգավորել ծրագրի մշակումը, որից հետո միայն իրակա​նացում։ Քանի որ 2 տարում հնա​րավոր չէ ապահովել տոհմաբուծու​թյան զար​գացում։


	   Ընդունվել է: 

   Կատարվել է համապատասխան փոփո​խություն:

   ՀՀ կառավարության 2007 թվականի մարտի 27-ի N 336-Ա որոշմամբ հաստատվել է Հայաս​տանի Հանրապետությունում 2007-2015 թվա​կաններին տավաբուծության զար​գացման ծրա​գիրը: 
	2.2. միջոցառման ան​վան​ման մեջ եզրակա​ցությունում տր​ված դիտո​ղությանը համա​պատաս​խան` <<Տոհ​մա​բուծու​թյան>> բառը փոխարին​վել է <<Տա​վարաբու​ծու​թյան>> բառով

	
	5. 2.5 ենթակետով նախա​տես​ված է օրգա​նական գյուղա​տնտե​սության խթանման ծրագրի իրա​կանացում։ Ակնկալվող արդյունքը համահունչ չէ միջոցառման անվան​մանը։


	   Ընդունվել է: 

   Կատարվել է համապատասխան փոփո​խություններ և լրացումներ:


	2.5-րդ միջոցառման իրա​կանացումից ակն​կալվող արդյունքը միջո​ցառման բովանդա​կու​թյանը համապատաս​խա​նեց​նելու նպատակով նախագծի 3-րդ սյունակի <<Ակնկալվող արդ​յուն​քը>> մասը վերա​խմ​բագր​վել է

	
	6. 2.6 ենթակետը անհասկանալի է։ Չի հաս​կացվում, թե նախա​տեսվում է արհեստական սերմ​նա​վորման միջոցների ձեռք​բերում, թե տե​ղում ստացում և պահպանում։ 


	     Ընդունվել է: 

   Կատարվել է համապատասխան  լրացում:


	2.6. միջոցառման վերջ​նա​մասում լրացվել են <<սերմնավորման միջոց​ների ձեռքբերում, պահ​պանում և կենդանիների սերմնա​վորում>> բառերը 

	
	   7. 9.5 ենթակետում նշված է «ան​առողջ» սննդի օգտա​գործման սահմանա​փակ​ման ռազմա​վարու​թյուն։ ՀՀ օրենս​​դրու​​թյան չկա այդ​պիսի հաս​կացություն «անառողջ» սննդա​մթերք։
	     Ընդունվել է: 

Կատարվել է համապատասխան  փոփո​խություն` ՀՀ առողջապահության նախա​րարության առաջարկությանը համապա​տասխան (գրությունը կցվում է):
	9.5-րդ միջո​ցառումը հան​վել է նախագծից

	
	   8. 12-րդ ենթակետը վերաբերում է ԳՁՕ ռիսկերի կառավարմանը։ Ռիսկի գնահատման չափորոշիչները չեն սահմանվում ՀՀ կառավա​րության որոշմամբ։ Հստակ պետք է տարան​ջա​տել ռիսկի գնահատումը և կառավարումը։ Ռիսկի գնահատումը պետք է լինի բացառապես գիտական տվյալ​ների վրա հիմնված, իսկ ռիսկի կառավարումը տեսչական գործա​ռույթ է, ուստի առաջարկվում է այս կետը լրամշակել։ 12.2 և 12.3 ենթակետերը չեն բխում նշված ռազմավա​րու​թյունից, ուստի առա​ջարկվում է այս ենթա​կետերը հանել նախագծից։


	Ընդունվել է:
Կատարվել է համապատասխան  փոփո​խություն` ՀՀ բնապահպանության նախա​րա​րության առաջարկությանը համապա​տաս​խան (գրությունը կցվում է):
	12-րդ գործողությունը, նե​րառյալ` 12.1-րդ, 12.2.-րդ և 12.3.-րդ միջոցա​ռում​ները հանվել են նա​խագծից

	
	   9.Նախագծում ներառված չէ սննդի  ռազմա​վարական պահուստների տա​րած​քային կառա​վար​ման մեխա​նիզմների մշակումն ու ներդնումը։ Մասնավորապես բացակայում է տարա​ծաշրջանի մակարդակով սննդա​​​​մթերքի առկայության և պա​հանջարկի մոնիթորինգը և այդ հաշվեկշռի հիման վրա կանխա​գուշակային մոդելի մշակումը։

	Մոտեցումն ընդունելի է:

Սակայն պետական նյութական պահուստ​ների կու​տա​կման (անբարման) չափերի, անվանա​ցանկի և ժամ​կետների վերաբերյալ տեղեկա​տվությունը հրա​պարակման ենթա​կա չէ: Սննդամթերքի <<ռազմավարական պա​հուստ​ների>> ստեղծման և մոնի​թորինգի իրա​կանացման համար պատասխանատու է ՀՀ արտակարգ իրա​վի​ճակների նախա​րարու​թյունը: Հարկ է նշել նաև, որ սննդամթերքի առկա​յության, սպառման կառուց​վածքի, պա​հանջարկի, առաջարկի վերաբերյալ ՀՀ ազ​գային վիճակագրական ծառայության կողմից հավաքագրվում և հրապարակվում է համա​պատասխան տեղեկատվություն, մաս​նա​վորա​պես, կազմվում են ամենամյա ազգային պարե​նային հաշվեկշիռներ:


	

	
	10. Ներկայացված նախագծով չի կարգա​վոր​վում սննդա​մթերքի թա​փոն​ների կրճատման, ինչպես նաև սննդի արտադրության թափոնների արդյունավետ օգտագործման մեխա​նիզմները։ 


	Սննդամթերքի արտադրության տեխնո​լոգիական գործընթացներում թափոնների կրճատումը, ինչպես նաև վերջիններիս արդյունավետ օգտա​գործումը` վերամշակող ընկերությունների (կազմակերպությունների) շահութա​բերության բարձրացման նախա​դրյալ​ներից է: Հարկ է նշել, որ ագրո​վերամշակման արտադրանքի բացարձակ գերակշռող մասն արտադրվում է մասնավոր հատվածի կողմից (գրեթե ամբողջությամբ): Հետևաբար այդ ուղղությամբ միջնաժամկետ հեռանկարում (2012-2014թթ.) պետության կողմից որևէ նպատակային ծրագրի իրա​կանացում չի նախատեսվում, նշված ուղղու​թյամբ միջոցառումներն իրակա​նացվում տնտեսավարողների միջոցների հաշվին:
	

	
	11. Առաջարկում ենք նախագծում ներառել հաստատված,  կլիմա​յական փոփոխություններին հար​մարեցված տեխնոլո​գիա​ների ներ​դնում, պա​րար​​տանյութերի, քի​միա​կան պաշտ​պանության միջոցների, գյուղմեքենայացման, կայուն տեսա​կների մշակման, անասնաբուժական արտադրա​կան միջոց​ների արտա​դրության մեխանիզմների ներդնում։

	Մոտեցումն ընդունվում է:

Կլիմայի կանխատեսվող փոփոխությամբ (տաքացմամբ) պայմանավորված հարմար​վողական (ադապտացիոն) միջո​ցառումները գյուղատնտեսության ոլորտում ուսում​նա​սիրվել են ինչպես առաջին, այնպես էլ երկրորդ կլիմայի փոփոխության ազգային հաղորդագրության (զեկույցի) մշակման շրջանակներում: Դրանք հնարավորինս, իրականացվում են ամե​նամյա ծրագրերով (մասնավորապես` սերմնաբուծության, սոր​տա​թարմացման, բույսերի պաշտպանության, պարարտացման,  գյուղատնտեսական տեխ​նիկայով ապահով​վածության մակարդակի բարձրացման, անասնաբուժու​թյան բարե​լավման և այլ ուղղություններով), որոնց հիմնական մասը ներառված է միջոցա​ռումների ծրագրի նախագծում:
	

	
	12. Առաջարկում ենք նախագծում ներառել միջազգային փորձին հա​մահունչ՝ արդյունավետ ջրօգտա​գործ​ման մեխա​նիզմներ ներդնում։ 


	    Մոտեցումն ընդունելի է:

    Նախագծի 6-րդ գործողության 6.1.-6.4. և 7.1. միջոցառումները ըստ էության ներառում են արդյունավետ ջրօգտագործման մեխա​նիզմների ներդրումը, ելնելով 2012-2014թթ. ջրամա​տա​կարարման բարելավման նպա​տակով ֆինան​սական միջոցների հատ​կացման իրա​տեսական հնարավորություն​ներից (ֆինանսավորման տար​բեր աղբյուր​ներից): ՀՀ տարածքային կառավարման նա​խա​​րարու​թյան գրությունը կցվում է:
	7.1.-րդ միջոցառման 2-րդ, 3-րդ և 7-րդ սյունա​կում կատարվել են փո​փոխություններ: 

